
Владимир Уйба висьталіс Владимир Путинлы Комиын авиация сӧвмӧдӧм серти вӧзйӧмъяс
Йирым тӧлысь 19 лунӧ Коми Республикаса Юралысь Владимир Уйба ВКС пыр пырӧдчис Россиялӧн Каналан Сӧветса Президиумлӧн заседаниеӧ. Заседаниеӧн веськӧдліс Россияса Президент Владимир Путин. Заседание дырйи видлалӧма 2030 воӧдз да 2035 воӧдз прогнозӧн страналысь транспортнӧй стратегия бала.
Сійӧс дасьтӧма Россияӧс сӧвмӧдан национальнӧй шӧр могъяс да стратегическӧй могъяс серти. Документын лоас тӧд вылӧ босьтӧма транспорт услугаяс серти рынокӧ быд пырӧдчысьлысь, медводз Россияса гражданалысь, кодъяс олӧны каръясын да сиктъясын, странаса ылі да сьӧкыда воӧдчан районъясын, экономическӧй интересъяссӧ.
Стратегия балалӧн подулын кык концепт. Медводдзаыс – подув транспорт вез, кутшӧмӧс 2035 воӧдз странаын артмӧдасны демография, экономика, социальнӧй да мукӧд условие тӧд вылӧ босьтӧмӧн. Мӧдыс – сійӧ, кыдзи тайӧ везйӧд транспортыс кутас новлӧдлыны пассажиръясӧс да грузъяс.
Заседание восьтігӧн Россияса Президент Владимир Путин индіс ичӧт авиация сӧвмӧдан юалӧмъяс, кутшӧмъяс торйӧн нин тӧдчанаӧсь Коми Республикалы да арктикаса мукӧд регионлы.
«Колӧ паськӧдны регионпытшса авиация маршрутъяс, ӧнъяӧдны ичӧт аэропортъяс, выльмӧдны тайӧ рейсъяс вылысь самолётъяссӧ. Гражданалы лоас кокньыдджык лэбавны ичӧт авиация отсӧгӧн», - пасйис Россияса Президент.
Коми Республикаса Юралысь Владимир Уйба, коді пырӧ Россия Федерацияса Каналан Сӧветлӧн Президиумӧ, сетіс некымын вӧзйӧм.
Регионса Юралысь вӧзйис выль пӧв видлавны транспорт безопасносьт ладмӧдан Россия Федерацияса оланпастэчас. 2019-2020 воясӧ сійӧ ёна вежсис, тшӧтш и сынӧдті ветлан транспорт вылын.
Кыдзи пасйис Владимир Уйба, талун кежлӧ Коми Республикаса сьӧкыда воӧдчан 184 сикт-грездӧ, кутшӧмъяс пырӧны Россияса Арктика зонаӧ, позьӧ воӧдчыны сӧмын сынӧдті. А транспорт безопасносьт юкӧнын выль корӧмъяс вӧсна транспорт юкӧнса субъектъяс воштасны уна сьӧм.
«Босьтны кӧ тӧд вылӧ мувывса инфраструктуралысь серпассӧ да ичӧт аэропортъяслысь убыткаяссӧ, «Комиавиатранс» регионса авиаперевозчиклӧн талун абу позянлуныс, медым могмӧдны аэропортъяссӧ транспорт безопасносьт средствоясӧн. Такӧд йитӧдын вӧзъя выльысь видлавны сынӧдті ветлан транспорт дорӧ корӧмъяссӧ, ӧттшӧтш ладмӧдны авиация да транспорт безопасносьт юкӧнын корӧмъяссӧ. Тайӧ сетас позянлун водзӧ уджавны Россияса ичӧт, но йӧзлы зэв колана аэропортъяслы да чинтыны найӧс видзӧм вылӧ рӧскодсӧ», - пасйис Владимир Уйба.
Ставнас республикаын уджалӧ 7 аэропорт комплекс (Сыктывкар, Воркута, Усинск, Ухта, Печора, Инта каръясын да Чилимдін сиктын).
Воркутаын аэропорт комплекссӧ колӧ выльмӧдны. Аэродромлысь лэбзян-пуксян полосасӧ пыртӧма уджӧ 1968 воӧ. Бӧръяысьсӧ выльмӧдӧма 1975 воӧ. «Воркута» аэровокзаллысь зданиесӧ, кӧні час чӧжӧн вермӧ мунны 100 морт, стрӧитӧма 1961 воӧ.
Республикалӧн да регионса авиаперевозчиклӧн, коді лоӧ аэропортса операторӧн, выльмӧдӧм вылӧ сьӧмыс абу. Сы могысь, медым «Воркута» аэропортсӧ эз пӧдлавны да лӧсьӧдісны нормаяс серти, Владимир Уйба шыӧдчис канмуса юралысь дорӧ аэропортсӧ федеральнӧй эмбурӧ вуджӧдӧм йылысь вӧзйӧмӧн.
Таысь кындзи, Коми Республикаса Юралысь вӧзйис видлавны, эм-ӧ позянлун Россия Федерацияса Веськӧдлан котырлӧн Резервнӧй фондысь вичмӧдны сьӧм, медым отсавны «Комиавиатранс» регионса авиапредприятиелы. Сійӧ оз сӧмын новлӧдлы сьӧкыда воӧдчан войвыв муниципалитетъясӧ да отсав Коми Республикаса сизим аэропортлӧн уджлы, но и збыльмӧдӧ санитарно-авиационнӧй эвакуация серти лэбалӧмъяс, сетӧ самолёт-вертолётъяс да экипаж, медым видзӧдны вӧрса пӧжаръяс бӧрся, да могмӧдӧ уджӧн 1700 мортӧс.
«Бур. Зільмӧдчам босьтны тӧд вылӧ Тіянлысь вӧзйӧмъясныдтӧ», - вочавидзис Россияса Президент Владимир Путин.

Владимир Уйба озвучил предложения Владимиру Путину по развитию авиации в Коми
19 октября Глава Республики Коми Владимир Уйба в режиме ВКС принял участие в заседании Президиума Госсовета России под председательством Президента России Владимира Путина. На заседании рассмотрен проект транспортной стратегии страны до 2030 года с прогнозом до 2035 года.
Она подготовлена в соответствии с национальными целями и стратегическими задачами развития России. Документ призван учесть экономические интересы всех без исключения участников рынка транспортных услуг, прежде всего граждан России, проживающих в городах и сёлах, в удалённых и труднодоступных районах страны. 
В основу проекта стратегии легли два концепта. Первый из них – опорная транспортная сеть, которая будет формироваться в стране до 2035 года исходя из демографических, экономических, социальных и других условий. Второй – то, как транспорт будет перевозить пассажиров и грузы по этой сети. 
Открывая заседание, Президент России Владимир Путин обозначил вопросы развития малой авиации, особенно актуальные для Республики Коми и других арктических регионов. 
«Нужно расширять сеть внутрирегиональных авиационных маршрутов, модернизировать малые аэропорты, обновлять парк воздушных судов на этих рейсах. В целом перелёты малой авиации должны стать более доступными для граждан», - подчеркнул Президент России. 
В развитие темы выступил Глава Республики Коми. Владимир Уйба, входящий в состав Президиума Госсовета Российской Федерации, озвучил ряд предложений. 
Руководитель региона выступил с инициативой пересмотреть законодательство Российской Федерации, регламентирующее вопросы обеспечения транспортной безопасности. В 2019-2020 годы оно претерпело значительные изменения, в том числе и на воздушном транспорте. 
Как отметил Владимир Уйба, на сегодня авиационное сообщение является единственным возможным способом добраться в 184 труднодоступных населённых пункта Республики Коми, входящих в Арктическую зону России. А новые требования в части транспортной безопасности влекут значительные издержки субъектов транспортной отрасли. 
«Учитывая техническое состояние наземной инфраструктуры и убыточность малодеятельных аэропортов для исполнения требований по транспортной безопасности, региональный авиаперевозчик «Комиавиатранс» сегодня не имеет возможности для технического оснащения аэропортов средствами транспортной безопасности. В связи с этим предлагаю законодательно пересмотреть вопрос минимизации требований на воздушном транспорте, синхронизировать требования в области авиационной и транспортной безопасности. Это позволит исключить риск закрытия малодеятельных, но социально очень значимых аэропортов России и снизить расходы на их содержание», - отметил Владимир Уйба. 
Всего на территории республики функционирует 7 аэропортовых комплексов (в городах Сыктывкар, Воркута, Усинск, Ухта, Печора, Инта и в селе Усть-Цильма). 
Объекты аэропортового комплекса в Воркуте выработали свой ресурс и требуют срочной реконструкции. Взлётно-посадочная полоса аэродрома введена в эксплуатацию в 1968 году. Последняя реконструкция проводилась в 1975 году. Здание аэровокзала «Воркута», пропускная способность которого 100 пассажиров в час, было построено в 1961 году. 
Ни у республики, ни у регионального авиаперевозчика, который является аэропортовым оператором, нет финансовых возможностей провести дорогостоящую реконструкцию. Для исключения риска закрытия аэропортового комплекса «Воркута» и приведения его в нормативное состояние Владимир Уйба обратился в главе государства с просьбой поддержать предложение Республики Коми о передаче его в федеральную собственность. 
Кроме того, Глава Республики Коми предложил рассмотреть возможность выделения средств из Резервного фонда Правительства Российской Федерации на финансовое оздоровление регионального авиапредприятия «Комиавиатранс», которое не только осуществляет социально значимые перевозки в труднодоступные северные муниципалитеты и поддерживает операционную деятельность семи аэропортов Республики Коми, но и выполняет полёты для санитарно-авиационной эвакуации, предоставляет воздушные суда с экипажем для полётов в целях обследования лесных пожаров и обеспечивает работой 1700 человек. 
«Хорошо. Постараемся учесть Ваши предложения», - ответил Президент России Владимир Путин.

